ՀԻՄՆԱՎՈՐՈՒՄ

1.Կարգավորման ենթական ոլորտի կամ խնդրի սահմանումը.
2024 թվականի ապրիլի 5-ին ստորագրվել է «Հայաստանի Հանրապետության և Եվրոպական միության միջև Հայաստանի Հանրապետության քրեական վարույթներով իրավական համագործակցության ոլորտում իրավասու մարմինների և Եվրոպական միության քրեական արդարադատության ոլորտում համագործակցության գործակալության (Եվրաջասթ) միջև համագործակցության մասին» համաձայնագիրը, որը վավերացվել է 2024թ. սեպտեմբերի 10-ին ընդունված ՀՕ-320-Ն օրենքով:
Նշված համաձայնագրի հիման վրա 2024թ. սեպտեմբերի 3-ին ստորագրվել է «Հայաստանի Հանրապետության դատախազության և արդարադատության նախարարության և Եվրաջասթի միջև «Հայաստանի Հանրապետության և Եվրոպական միության միջև Հայաստանի Հանրապետության քրեական վարույթներով իրավական համագործակցության ոլորտում իրավասու մարմինների և Եվրոպական միության քրեական արդարադատության ոլորտում համագործակցության գործակալության (Եվրաջասթ) միջև համագործակցության մասին» համաձայնագրի իրականացման վերաբերյալ» աշխատանքային պայմանավորվածությունը, որը հաստատվել է ՀՀ Նախագահի 2024թ. նոյեմբերի 29-ի ՆՀ-380-Ն հրամանագրով:    
Եվրոպական միության քրեական արդարադատության գործակալությունը (Եվրաջասթ) Եվրոպական միության անդամ պետությունների դատախազությունների միջև համագործակցությունը խթանող համաեվրոպական կառույց է, որի նպատակն է ստեղծել ԵՄ անդամ պետությունների և ԵՄ անդամ չհանդիսացող երրորդ պետությունների դատախազների ցանց՝ անդրազգային հանցավորության դեմ պայքարում դատախազների համագործակցությունն առավել արդյունավետ դարձնելու նպատակով: Վերջինիս միջոցով իրականացվում է հավաքագրված տվյալների փոխանակում ինչպես Եվրոպական միության անդամ, այնպես էլ երրորդ երկրների պատկան մարմինների միջև։ 	



2. Ընթացիկ իրավիճակը և իրավական ակտի ընդունման անհրաժեշտությունը.
Եվրոպական միության քրեական արդարադատության գործակալության (Եվրաջասթ) իրավասության շրջանակը բավական լայն է, հանցավորության դեմ պայքարի համատեքստում ներառում է այնպիսի ոլորտներ, ինչպիսիք են ահաբեկչության, կազմակերպված հանցավորության, թմրամիջոցների շրջանառության, փողերի լվացման, մարդկանց և օրգանների թրաֆիքինգի, առևանգման և համանման մի շարք այլ հանցագործությունների դեմ պայքարը, ինչպես նաև ռասիզմի ու այլատյացության, ցեղասպանության և մարդկության դեմ հանցագործությունների ոլորտները։ 
Եվրաջասթի հետ համագործակցության ընձեռած գործիքակազմի ամբողջական կիրարկումը հնարավորություն կտա ընդլայնել Հայաստանի Հանրապետության և Եվրոպական միության ու անդամ պետությունների պատկան մարմինների միջև համագործակցության շրջանակը փոխադարձ հետաքրքրություն ներկայացնող բոլոր ոլորտներում։ Համաձայնագրով նախատեսվում է Եվրաջասթի և Հայաստանի Հանրապետության պատկան մարմնի միջև ուղիղ կապ հաստատել, ինչը նպաստելու է անդրսահմանային հանցագործությունների բացահայտմանն ուղղված գործողությունների սահուն ընթացքի ապահովման նպատակով անհրաժեշտ տեղեկատվության և տվյալների փոխանակմանը։  

3. Կարգավորման նպատակը, ակնկալվող արդյունքները.
Նախագծի ընդունմամբ Նիդերլանդների Թագավորությունում Հայաստանի Հանրապետության դեսպանությանը կից կգործի Եվրաջասթում համագործակցության հարցերով դատախազ (ներկայացուցիչ), որի շնորհիվ կապահովվի անդրազգային հանցագործությունների բացահայտմանն ուղղված գործողությունների համար անհրաժեշտ տեղեկատվության և տվյալների փոխանակումը, ինչը, իր հերթին, կնպաստի քրեական վարույթներով իրավական օգնություն ցուցաբերելու մասին օտարերկրյա պետության իրավասու մարմիններին ուղղված՝ Հայաստանի Հանրապետության կենտրոնական կամ իրավասու մարմինների հարցումների, այդ թվում՝ հանձնման (էքստրադիցիա) միջնորդությունների, ինչպես նաև օտարերկրյա պետությունների իրավասու մարմնինների համապատասխան հարցումների արագ և օպերատիվ կատարմանը: 


4.Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Հայաստանի Հանրապետության գլխավոր դատախազության կողմից:
5. Նախագծի ընդունման կապակցությամբ լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունման կապակցությամբ կառաջանա լրացուցիչ ֆինանսական միջոցների անհրաժեշտություն՝ տարեկան ծախսեր՝ մոտ 138.4 հազար եվրոյին համարժեք 62,428.6 հազար ՀՀ դրամ (ներառյալ՝ ամուսին, մինչև 18 տարեկան երկու երեխա): Առաջին տարվա համար լրացուցիչ կպահանջվի նաև մոտ 46.6 հազար եվրոյին համարժեք 21.205.8 հազար ՀՀ դրամ (ավտոմեքենա, կահույք, տեխնիկա, դեպոզիտ և միջնորդավճար):

6. Կապը ռազմավարական փաստաթղթերի հետ. 

